
ANOVA: unha organizacién en permanente construcion gue debe pechar
0 seu proceso constituinte

A situacién na que ANOVA-IN quedou tras a primeira Asemblea Nacional, que
moitos dos nosos e das nosas militantes interpretaron como unha asemblea
reconstituinte, non por previsible resultou menos complexa.

Un resultado maioritario desconforme con acordos que, por afectaren a
cuestions estatutarias que fundamentalmente incidian en aspectos
organizativos, non puideron efectivizarse ao non acadar os 2/3 requiridos, e
mais unha discrepancia constatable en cuestiéns clave do proxecto politico
provocaron a frustracion dunha parte importante da militancia. En resumo, o
escenario politico da organizacion despois da | AN foi de tensibn mais ou
menos contida e de reforzo das posiciéns propias fronte ao sentir colectivo.

Esta situacion agravouse considerablemente en Febreiro do 2014 ante a
inminencia das eleccions europeas e a existencia de duas posicions
maioritarias na organizacion que colidiron diante da imposibilidade de
configurar unha fronte ampla non excluinte defendida por Anova nos ultimos
meses do 2013. Se ben puidera verse como unha decision tactica, no fondo
incidia nun debate estratéxico sobre a lifia politica da organizacion que avivou
un clima xa de por si previamente alterado por mor do rol cuestionable da
Comisiéon de Garantias na mediacion de conflitos, que provocara a finais do
2013, despois da expulsion dun grupo de militantes de Redondela, a dimisién
do Coordinador Nacional e de catro membros mais da primeira permanente
configurada despois da | Asemblea Nacional.

Neste contexto, o resultado do referendo directo da militancia sobre as alianzas
para as elecciéns europeas xerou que na CN do 8 de marzo dez membros da
Comision Permanente presentasen a sua dimision. Iso ocasionou que novos
comparieiros/as 0s substituisen e se reorganizasen as responsabilidades, entre
as que destacaron, dentro do conxunto, a de lolanda Pérez como responsable
de Organizacion, Esther Duro como responsable de Finanzas, Manoel Santos
de Comunicacién e Martifio Noriega da area de Coordinacién. Por outra banda,
acordouse prescindir da liberacion do responsable de relaciéns politicas e non
substituila, de xeito que o traballo que cumpria desenvolver nese eido foi
asumido polo Portavoz e polo Coordinador Nacional de maneira non retribuida.

Nese contexto, ainda tivemos outro atranco. A compafieira lolanda Pérez
Docampo presentou a sta dimision como responsable de Organizacion en
canto tivo cofiecemento da suUa situacion inxusta nun proceso xudicial que
afecta ao Concello de Ourense. Deu conta dela na Coordinadora Nacional do
14 de xufio de 2014. Malia que os feitos se produciron cando ela non
desenvolvia traballo institucional ningln, e en organismos nos que nhunca
participou, tomou a decisibn de dimitir para non causar prexuizos &
organizacion, feito este que todos e todas lle recofiecemos. Isto provocou unha
nova reorganizacion de responsabilidades na Comision Permanente. Asi,
pasou Esther Duro a ocuparse de Organizacion e lIria Otero da éarea de
Finanzas, que compaxina coa que viiia desenrolando como responsable de
Accion Feminista.

Esta é a situacion que tivemos que afrontar neste periodo. Cando menos, debe
recofiecerse que este non era, nin €, o escenario ideal para facer un traballo
politico que ten que encontrar o seu principio e fin nunha sociedade agredida
por un sistema capitalista inxusto e non nas dinamicas internas, por saudables
que sexan. Consecuentemente, 0 obxectivo que nos propuxemos durante estes
ultimos sete meses foi 0 de estabilizar o funcionamento da CN (maximo 6rgano
de Anova entre Asembleas), intentar casar as decisions politicas co sentir
maioritario da militancia, buscar vias de consenso ou, polo menos, de non
belixerancia, facer do respecto interno unha norma de conduta politica, fuxir
das provocacions de parte, facer cumprir o mandato dos homes e mulleres de
Anova no proceso das europeas, sanear 0S mecanismos organizativos internos
e establecer os medios necesarios para priorizar o contacto social e a presenza
publica, nunha liia coherente co que representa Anova dentro do espazo de
ruptura que se estad a configurar na nosa nacion e no conxunto do estado.
Fomos capaces, a pesar das dificultades, de manter a centralidade do noso
discurso nese eido, de xeito que resultou Anova durante este periodo un
interlocutor valido para as forzas rupturistas das nacions do estado e tamén
para 0s movementos sociais non organizados partidariamente. Como partido-
movemento, intentamos por os intereses do pais no eixo de rotacion da
esquerda, sen tutelas, asentando este eixo na nova cultura politica e nas suas
novas expresions sociais.

Nestes intensos meses, xestionouse o traspaso de responsabilidades & nova
Comisiébn Permanente, racionalizaronse as contas da organizacion,
regularizouse a xestidn interna e realizouse un traballo paralelo orientado a
impulsar e mellorar o funcionamento de ANOVA-IN, asi como o do grupo
parlamentar e a novidosa presenza no Parlamento Europeo. Por outra banda,

convocaronse case todos os grupos de traballo, ampliouse considerablemente
a informacién que recibe a militancia —tanto no eido organizativo coma no de
accion politica— e socializouse por primeira vez o sistema de contratacions
tanto nos procesos electorais (europeas) como nos derivados do traballo
institucional.

As eleccions europeas

O primeiro compromiso de traballo da Permanente remodelada foi organizar o
proceso de eleccidén das persoas que ian representar a ANOVA nas eleccions
europeas, que tivo a sta concrecién no referendo do 30 de marzo. O proceso,
no que se habilitaron 32 mesas por todo o pais, permitiu a escolla como
candidatos de Lidia Senra e de Carlos Lorenzo, as duas persoas mais votadas.

O seguinte chanzo do proceso foi a elaboracion dun plan de traballo electoral
sustentado nas catro areas de traballo nas que se estruturou o Comité
Electoral: coordinacién, comunicacién, organizacion e dinamizacién social e
sectorial. As areas de organizacidn e dinamizacion social actuaron como
enlace territorial, e, desde o mes de abril, as persoas responsables de cada
asemblea e a militancia no seu conxunto foron convocadas a diferentes
reunions de ambito nacional, local ou comarcal para a coordinacién da
campanfa, segundo a area xeografica e as necesidades de cada zona.

A coordinacion da coalicion realizouse a través da Comision Electoral de
AGEe, formada por catro compafieiras/os de Anova (coordinadoras/es de cada
area), catro de Esquerda Unida e tres de Espazo Ecosocialista. Desde esta,
fixéronse o0s esforzos para incorporar a totalidade das propostas das
asembleas, polo que se chegaron a realizar nalgunhas ocasions ata sete ou
oito actos por dia, en horario de mafia e tarde. O traballo intenso da militancia
supliu deficiencias organizativas e posicionamentos politicos de certo
distanciamento explicitados publicamente por algunha das sensibilidades da
organizacién, consecuencia das dinamicas precedentes. Ainda asi, a resposta
da militancia na difusién, organizacion, distribucion de material, apoderados/as
e interventoras/es, etc, no nivel local foi un dos factores que influiron
decisivamente na consecucion dos obxectivos de Anova-IN nestas eleccidns
europeas.

A coaliciébn na que Anova-IN e polo tanto AGE en Europa estaba inserida no
estado espafiol obtivo unha representacibn de seis eurodeputadas/os,
pertencentes ao grupo chamado A Esquerda Plural. Esta coalicion inseriuse ao

mesmo tempo no chamado Grupo da Esquerda Unitaria Europea (GUE-NGL),
integrado por outras organizacions estatais, como Podemos ou EH-Bildu, e
internacionais como o Front de Gauche, Die Linke, Sinn Féin, Bloco de
Esqueda, Partido Comunista Portugués, Syriza, etc.

A Coordinadora Nacional de Anova-IN valorou positivamente conquistar o
obxectivo co que concorriamos as Eleccions Europeas: conseguir que Lidia
Senra saise escollida deputada e que unha muller nacionalista e labrega sexa
a nosa voz nesa nova internacional das agredidas que est4d a emerxer en
Bruxelas. ANOVA-IN foi a Unica organizacion en Galiza que conseguiu que a
voz do nacionalismo de clase estivese representado a tempo completo en
Europa.

Xunto a estes datos positivos, cOmpre avaliar negativamente o descenso
porcentual de votos en relacidén coas elecciéns ao Parlamento Galego. Se ben
a porcentaxe de abstencién destes comicios foi maior, o cal condiciona a
comparativa, a translacion social das tensions internas (especialmente as
dubidas xeradas arredor da necesidade de reeditar algo semellante a AGE) tivo
tamén un peso importante nos resultados finais.

Nun contexto mais amplo e mirando ao futuro, volveu gafar o PP e a dereita,
pero emerxeron novas forzas de esquerda no contexto estatal e europeo que
dan azos para construir unha alternativa transformadora para Europa e para os
estados e as nacions que a conforman.

Campafias. Dia da Patria

A Coordinadora Nacional acordou concretar a celebracién do Dia da Patria
chamando a unha gran mobilizacion, en réxime de autoconvocatoria e polo
dereito de autodeterminacion, que aglutinase todas as forzas sociais, sindicais
e politicas unidas polo recofiecemento dos pobos como suxeitos politicos de
pleno dereito, coa finalidade de contribuir ao proceso de constitucion da Fronte
Ampla. As dificultades no proceso orientan a consecucion deste obxectivo cara
a celebracion dun foro-debate, o Foro Pola Quebra Democratica e o Dereito a
Decidir, que tivo lugar o dia 24 de xullo e que contou coa asistencia de
representantes das CUP, EH-Bildu, IlU e Guanyem, xunto con Anova-IN.

O Dia da Patria celebrouse, ao cabo, cun acto na Praza 8 de Marzo convocado
por Anova-IN, que contou coa participacion de representantes de diversos
movementos sociais (Plataforma Pola Auditoria da Débeda, Baladre, PAH Vigo
e Marcha Mundial das Mulleres) e unha representacién da mocidade da nosa

organizacion, que fixo énfase, mediante a lectura de fragmentos, do 70
aniversario da publicacion do Sempre en Galiza. Pechouse o0 acto coas
intervenciéns do Coordinador e mais do Portavoz Nacional, que deron paso a
un xantar-confraternizacion no parque de Belvis.

A valoracion dos actos desenvolvidos é positiva, sobre todo no que respecta a
capacidade de Anova-IN para organizar con éxito un evento coma o Foro Pola
Quebra Democratica e o Dereito a Decidir, que contou con representacion das
catro nacions do estado espafiol e encheu o sal6n de actos da Facultade de
Filosofia da Universidade compostela. Acertouse co formato escollido para o
dia 25, malia que a asistencia foi claramente mellorable, polo que é acaido
tomar nota, analizar as causas e valoralas en relacion coa celebracion de
vindeiros anos.

Unha nova asemblea e a necesidade de non pechalaen  falso

A Coordinadora Nacional aprobou a celebracién dunha Asemblea Nacional
Ordinaria na sta xuntanza do 12 de abril de 2014, a proposta do Coordinador
Nacional en representacion da Comision Permanente, valorando o seu caracter
ordinario e un calendario que non interferise coas elecciéns europeas e
permitise un proceso asembleario participativo. Con este obxectivo deséfianse
as Xeiras de Anova, actos descentralizados orientados a crear un espazo
aberto para a reflexibn e o intercambio de ideas sobre o proxecto politico e
organizativo de Anova-IN e para o debate de cuestions de actualidade, como é
0 caso das eleccibns municipais. As catro celebradas durante o mes de
setembro (Teo, Betanzos, Ourense e Pontevedra) deron pé a Asemblea
Deliberativa Nacional, que tivo lugar o dia 28 de setembro en Compostela.

A valoracion deste novo mecanismo de participaciéon é positiva. Mellorable,
pero positiva, na medida en que ademais de permitir achegamentos de xente
non militante creou dindamicas internas de compromiso organizativo e de
implicacién de militantes nun espazo de debate non vencellado a adopcion de
acordos. Hai que salientar o novidoso modelo participativo posto en marcha na
celebracion da deliberativa por un grupo voluntario de homes e mulleres de
Anova, un modelo que se pode exportar a vindeiros debates. Esta iniciativa non
pode separase do proceso de redaccion de textos para a Asemblea Nacional,
para 0 que se abriu un periodo de achegas previo a constitucion da Comisién
Redactora. Estas achegas foron valoradas na Coordinadora Nacional, e, unha
vez constituida a comision, incorporaronse a elaboracién da proposta de textos
(Tese Politica, Tese Organizativa e Estatutos, e Carta Financeira).

Este primeiro borrador foi enviado a toda a militancia e abriuse un inicial
periodo de emendas sobre as cales a comision elaborou un ditame que foi
sometido a debate e aprobacién na Coordinadora Nacional do 6 de setembro.
Os textos, xunto coas emendas recibidas neste segundo periodo, pasaran
directamente ao plenario da Asemblea Nacional para o seu debate e votacién,
que desta volta se farq entre o conxunto de militancia, xa que non habera
grupos de traballo.

Na xuntanza da CN do 12 de xullo tamén se aprobou a proposta de
regulamento que elaborou a Comisidbn Permanente. Este regulamento, amais
de definir as lifas basicas para o proceso asembleario, introduce un artigo que
restitlie a militancia das persoas expulsadas no periodo interasembleario, e que
ten unha dobre finalidade: garantir a sta participacion no proceso e 0 seu
dereito a recurso ante a Asemblea Nacional. Entre as propostas da militancia
para o lema da Asemblea Nacional, acordouse finalmente escoller “COA
NACION NA ESQUERDA. Tecendo rede”, que recolle os eixos sobre os que se
asenta esta organizacion: nacion e esquerda, e apunta a necesidade de seguir
pulando por esa rede que posibilite a construcion dunha fronte popular ampla
gue quebre o sistema.

A escolla de Compostela, novamente, como lugar de celebracion do plenario
responde a criterios puramente xeograficos. Somos conscientes da necesidade
(e tamén da complexidade) da descentralizacion dos actos, de xeito que se
facilite a participacion activa de toda a militancia ao longo do pais.

Elecciéns municipais 2015

A Coordinadora Nacional celebrada o 12 de xullo de 2014 marcou o punto de
partida do traballo que a organizacion desenvolvera de cara as vindeiras
eleccions municipais. Nesta xuntanza aprobouse un documento para 0 seu
debate nas asembleas de base de Anova-IN. Este documento recolle unha
reformulacion da aposta estratéxica de Anova-IN pola Fronte Ampla e serviu
como base para a concrecién da férmula de concorrencia & cita electoral nas
candidaturas populares, baixo 0s principios politicos da organizacion.

Ao abeiro do principio de acompafiamento das iniciativa cidadas, a
organizacidbn promovera, apoiara e participara as candidaturas de unidade
popular/cidada que estan a xurdir ao longo do pais, de xeito que as bases
cidadds, movementos sociais e organizacions politicas converxan baixo o
comun denominador da creba do réxime, a rexeneracibn democratica da

politica municipal e o avance cara ao dereito a decidir. Apostase, tamén, polo
método de escolla das candidaturas mediante primarias abertas e elaboracién
das lifas programaticas que resulten de procesos abertos e soberanos.

A necesidade de confluir nunha féormula xuridica que permita o acceso as
deputaciéns, dada a transcendencia que acadardn coa reforma da
administracion local, e a necesidade de coordinar os distintos procesos en
marcha, determinou a creacion dun Comité de Politica Municipal para recoller
achegas das asembleas locais e tamén impulsar a elaboracion tanto de
propostas programaticas como de propostas técnico-politico-legais, tras acordo
tomado na CN do 6 de setembro.

Algunhas cuestions organizativas

Grupos de traballo. Foi e é un obxectivo basico da Coordinadora Nacional
dinamizar a actividade dos grupos de traballo sectoriais a fin de concretar as
actuacions que debe levar a cabo a organizacion fronte as agresions que sofre
0 noso pais. Os grupos de traballo existentes contindan coa sua actividade
(Accion Feminista, Xustiza Social, Mocidade, Lingua, Movementos Sociais) e
constitiense novos grupos (Rural, Enerxia e Transporte).

Proceso de escolla da persoa asistente da eurodeputada. A inmediata
incorporacion da eurodeputada Lidia Senra ao seu escano evidenciou a
necesidade de contar con persoal de apoio para o desempefio do seu labor,
polo que se abriu para toda a militancia un proceso de escolla dunha primeira
persoa que efectuase labores de asistencia parlamentaria en Bruxelas. Dada a
urxencia dos prazos (a nova camara constituiase o 1 de xullo en Estrasburgo),
foi a Comision Permanente, na sua xuntanza do dia 16 de xufio, a que tivo que
tomar a decisién e porfiela en execucion.

Un equipo designado pola Comision Permanente fixo un primeiro filtrado dos
curriculos recibidos cinguindose unicamente a criterios obxectivos e deuse
paso despois a unha proba de idioma avaliada por persoal contratado
especificamente. O proceso rematou nunha entrevista persoal coa propia
eurodeputada, quen tomou a decision final.

Contratacion dun/ha administrativo/a. Na Coordinadora Nacional do dia 14 de
Xufio puxose en marcha, mediante a aprobacién da constitucion do tribunal
para o proceso de escolla, a decision de sacar a concurso entre a militancia a
praza de administrativo/a. Enviada a convocatoria a toda a militancia coas
bases do concurso, o tribunal fixo unha primeira peneira das solicitudes en

funcién do cumprimento dos requisitos que recollen as bases. Os exercicios da
fase de oposicion terdn lugar o vindeiro dia 16 de outubro. Finalizado o
proceso, elaborarase un informe detallado para distribuir entre toda a militancia
da organizacion.

Comisions de coordinacion de AGE e AGE Europa. Estas comisidons nacen
como mecanismo de coordinacion politica das forzas que compofien a
coalicion, coa intencidon de dotar as organizacions dun espazo onde por en
comun as iniciativas que reciben desde a base social, cuestion béasica se
gueremos que funcionen como ponte entre a sociedade e as institucions
parlamentarias.

No que respecta a AGE, neste periodo intentouse impulsar unha nova dinamica
para 0 novo curso politico, sacar o grupo parlamentario & rua, redefinir a
politica de comunicacion e retroalimentar a comunicacion entre o grupo e as
organizacions que configuran a coalicion. Estes obxectivos concretaronse
durante o veran nun documento que se trasladou ao Grupo Parlamentario de
xeito que este estableza unha estratexia de funcionamento interna mellorada e
fomente os actos nas vilas e cidades de todo o pais. Incliuense tamén medidas
a prol da transparencia, de reforzo técnico do grupo parlamentario e de
comunicacion.

A Comision AGE en Europa estd conformada por representantes das tres
organizacions que forman a coalicion AGEe, e entre as suas funcions estan as
de establecer as liflas politicas de AGE en Europa, en colaboracion coa
eurodeputada, e definir a relacion de AGEe co resto de formacions que
compofien o GUE/NGL.

Conforme ao acordo econdmico acadado entre AGE e IU, os recursos
derivados da obtencion do escano europeo repartiranse nunha porcentaxe de
60% para AGEe e 40% para IU. Deste acordo quedaria féra o salario da
eurodeputada, que ten asinada unha carta de cesion de todos os dereitos
emanados da sua condicion de eurodeputada a Anova-IN, e mais unha persoa
para o staff do grupo parlamentario do GUE/NGL, que tamén lle corresponderia
a Anova.

Os recursos derivados da obtencién do escano permitirannos contar no espazo
AGEe cun equipo de traballo que se repartira entre Galiza e Bruxelas,
desenvolver unha actividade politica concreta e abrir unha oficina parlamentaria
galega que permitira visualizar o traballo en Europa e acoller e trasladar as
demandas do pais, asi como coordinar o traballo do grupo parlamentario da
camara galega co da cadmara europea, recollendo e trasladando as demandas

sociais ali a onde cheguemos. Esta oficina serd o lugar do contacto da
cidadania galega coa eurodeputada, amais dun espazo de referencia de AGE,
pero principalmente serd un espazo aberto & cidadania e aos movementos
sociais.

7

Un primeiro paso que ten que dar esta comision é a definicibn da forma
xuridica que compre adoptar (AGEe non ten personalidade xuridica propia),
necesaria para xestionar os recursos que chegan desde Europa. O seguinte
paso, No que xa se esta a traballar, é a definicién e posta en marcha da propia
oficina.

implantacion territorial e persoal contratado

Anova-Irmandade Nacionalista, inscrita no rexistro de partidos politicos o 11 de
febreiro de 2013, é unha organizacion que se compén de 51 asembleas de
base confederadas e suma un total de 1193 militantes, distribuidos/as nas
seguintes asembleas territoriais:

ESTRUTURA TERRITORIAL DE ANOVA-IN
ASEMBLEA LOCAL MILITANT AREAS TERRITORIAIS MILITANT

1 BAIXO MINO 11 BAIXO MINO 11
2 NOIA 5
3 RIANXO 5 BARBANZA 29
4 RIBEIRA 19
5 CARBALLINO, O 23 CARBALLINO, O 23
6 AMES 9
7 BRION 5
8 COMPOSTELA 83 COMPOSTELA 155
9 TEO 44
10 VAL DO DUBRA 14
11 CONDADO, O 8 CONDADO, O 8
12 BERGONDO 11
13 CAMBRE 20
14 CORUNA, A 114 CORUNA, A 166
15 CULLEREDO 11
16 SADA 10
17 CARBALLO 8 COSTA DA MORTE 8
18 DIASPORA 24 DIASPORA 24
19 ESTRADA, A 11 ESTRADA, A - DEZA 11
20 CABANAS 9
21 CEDEIRA 10
22 FENE 11 FERROLTERRA 75
23 FERROL 38
24 PONTEDEUME 7
25 ALIMIA 20 LIMIA, A 20
26 LUGO 37 LUGO CENTRO 37
27 CHANTADA 29
28 LEMOS 11 LUGO SUR 46
29 SOBER 6
30 MACIZO CENTRAL 12 MACIZO CENTRAL 12

10



INFORME DE XESTION ANOVA-IN
xufio 2013 — setembro 2014

31 MARINA, A 12

MARINA, A 18

32 RIBADEO 6
33 COUREL, O 13 MONTANA LUGUESA 13
34 BUEU 11
35 CANQAS i MORRAZO, O 105
36 MARIN 14
37 MOARNA 7
38 OURENSE 69 OURENSE 69
39 PONTEVEDRA 35 PONTEVEDRA 35
40 REDONDELA 46 REDONDELA 46
41 RIBEIRO, O 13 RIBEIRO, O 13
42 CAMBADOS 14
43 0 GROVE 12 SALNES, 0 £
44 SANXENXO 8
45 VILAGARCIA-VILANOVA 17
46 TERRA CHA 19 TERRA CHA 19
47 UMIA 13 UMIA 13
8 [EATONA 21 VAL MINOR 74
49 GONDOMAR 53
50 VALDEORRAS 6 VALDEORRAS 6
51 VIGO 106 VIGO 106

TOTAL MILITANTES 1.193 1.193

O local nacional esta establecido en Compostela e cumpre o establecido nos
Estatutos, pois, amais de funcionar como lugar de traballo e xuntanzas, esta
aberto ao seu uso para todas as persoas e colectivos que o soliciten. Fuximos
asi do concepto clasico de sede dunha organizacién politica.

A organizacion conta con tres persoas remuneradas, dias a tempo completo
(responsable de Organizacion e persoa de apoio ao Portavoz Nacional) e unha
a media xornada, que desempefia as funcidons de técnico administrativo
mentres non remate o proceso de seleccion para cubrir este posto establecido
pola Coordinadora Nacional.

Conclusion. Non temos nada, pero podemos telo todo

Este é un informe de xestion focalizado por razéons evidentes nun tempo
concreto (Marzo 2014-Setembro 2014) gue non atinxe, agas nos antecedentes,
ao conxunto do periodo que vai dende a | Asemblea Nacional. Un informe que
intenta, de maneira sintética, contextualizar un traballo interno intenso,
maioritariamente voluntario, exercido con moita ilusibn e responsabilidade
nunhas condiciéns adversas tanto no interno como no social.

7

Anova € unha organizacion precarizada representativa da maioria social
agredida tanto na sua composicion coma no seu funcionamento e nas suas
dindmicas. Radica aqui a sua afouteza.

A pesar das dificultades, dos avances, dos acertos e dos erros, Anova
representa no contexto actual unha posicion envexable. Unha organizacién sen
débedas, saneada, con presenza institucional cualitativamente importante e
cunha centralidade no discurso deste espazo-tempo da historia da nosa nacién
en que todo esta en cuestion.

Queda todo por facer. Moitos son os retos do futuro. Habilitar espazos de
participacion horizontal de xeito presencial e a través das TICs, afondar nos
mecanismos de transparencia, impulsar a corresponsabilidade da militancia na
toma de decisibns e manter a nosa capacidade para incidir neste momentos
histéricos semellan retos dabondo para continuar o camifio que encetamos hai
mais de dous anos.

Non temos nada, pero podemos telo todo.

